Nafarroako Parlamentuko Mahaiak, 2010eko maiatzaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkezturiko mozioa, zeinaren bidez Nafarroako Gobernua premiatzen baita eskolako materiala erosteko beken sistema bat ezar dezan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Hezkuntza Batzordean eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2010eko maiatzaren 17an

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker Batua foru parlamentarien elkarteko foru parlamentari Ana Figueras Castellano andreak, Legebiltzarreko Erregelamenduak ezarritakoaren babesean, ondoko mozioa aurkeztu du, Hezkuntza Batzordean eztabaidatu eta bozkatzeko:

Zioen azalpena

Testuliburuen doakotasunari buruzko programaren aplikazioaren bidez aurrerapauso handia eman da ikasleek oinarrizko hezkuntzaren etapan doako irakaskuntza jasotzeko duten eskubidearen alorrean.

Hala ere, programa hori abian jarri aurretik eskola-materiala erosteko bekak edo laguntzak jasotzen zituzten ikasleak kaltetuak izan dira, lehen dirulaguntzak estaltzen zuen material suntsikorra haiek ordaindu behar baitute orain.

Erabaki proposamena:

Nafarroako Parlamentuak Nafarroako Gobernua premiatzen du beka-sistema bat ezar dezan eskola-material suntsikorra erosten laguntzeko testuliburuen doakotasunari buruzko programaren onuradun diren ikasleentzat, haien familiak zailtasun ekonomikoak dituzten kasuetarako.

